
PERUTUSAN REKTOR

Assalamualaikum warahmatullahi wabarakatuh,
Salam Sejahtera dan Salam UiTM Dihatiku.

Segala puji bagi Allah SWT kerana dengan izin-Nya,
Majalah Digital Akademia UiTM Cawangan Johor, e-
DINAMIK Edisi 2025 dapat diterbitkan dengan jayanya.
Syabas dan tahniah diucapkan kepada seluruh sidang
editorial atas komitmen, ketekunan, dan dedikasi dalam
memastikan penerbitan ini terus menjadi wadah intelektual
yang bermakna.

Penerbitan e-DINAMIK bukan sahaja berfungsi sebagai medium dokumentasi hasil
penulisan ilmiah, kreatif dan penyelidikan, malah menjadi platform penting bagi
warga akademia untuk menyalurkan idea, pandangan, dan dapatan kajian dalam
pelbagai bidang. Edisi kali ini tampil lebih segar dengan isu-isu semasa yang
menyentuh pelbagai aspek global yang kian kompleks.

Saya percaya usaha ini mampu memperkukuh budaya penulisan akademik dalam
kalangan pensyarah serta menyemarakkan amalan perkongsian ilmu merentasi
sempadan disiplin. Melalui inisiatif ini juga, diharapkan lebih ramai pensyarah dan
penyelidik dapat melangkah ke tahap yang lebih tinggi dalam menghasilkan
penerbitan berimpak serta berindeks antarabangsa.

Sekalung penghargaan ditujukan kepada Timbalan Rektor (Penyelidikan dan
Jaringan Industri) bersama pasukan editorial yang sentiasa konsisten memastikan
kesinambungan penerbitan e-DINAMIK dari tahun ke tahun. Semoga majalah ini
terus menjadi sumber inspirasi, rujukan dan motivasi kepada seluruh warga UiTM
serta pembaca di luar sana.

Akhir kata, saya berharap e-DINAMIK 2025 ini akan terus menjadi medan ilmu yang
dinanti-nantikan setiap tahun. Semoga segala usaha ini diberkati dan memberi
manfaat buat semua.
Sekian, terima kasih.

Ww__—

PROFESOR MADYA DR. SAUNAH ZAINON
Menjalankan Fungsi Rektor

UiTM Cawangan Johor

Assalamualaikum warahmatullahi wabarakatuh dan Salam Sejahtera,

Alhamdulillah, setinggi-tinggi kesyukuran dipanjatkan ke hadrat
Allah SWT kerana dengan izin dan rahmat-Nya, penerbitan
Majalah Digital Akademia UiTM Cawangan Johor, e-DINAMIK
Edisi 2025 dapat direalisasikan.

Saya ingin merakamkan penghargaan yang tidak terhingga
kepada Yang Berusaha Prof. Madya Dr. Saunah Zainon, Rektor
UiTM Cawangan Johor, atas sokongan dan dorongan yang
berterusan dalam memperkasakan budaya penulisan serta

penerbitan akademik di UiTM Cawangan Johor. Sesungguhnya,
e-DINAMIK telah menjadi wahana penting untuk menyalurkan
idea, mengasah bakat serta mendokumentasikan pelbagai bentuk penulisan merangkumi
karya, kreatif, laporan aktiviti dan isu semasa yang berkaitandengan warga akademia.

Lebih daripada sekadar sebuah majalah digital, e-DINAMIK merupakan cerminan
kecemerlangan akademik UiTM Cawangan Johor, selain membuka ruang yang lebih luas
untuk mengetengahkan pencapaian, keterlibatan komuniti, serta perkembangan fakulti dan
jabatan di Kampus Segamat dan Kampus Pasir Gudang. Saya percaya usaha ini juga dapat
meningkatkan visibiliti universiti di persada negara mahupun antarabangsa.

Penerbitan ini tidak akan berjaya tanpa komitmen padu sidang editorial serta sumbangan para
penulis yang dengan ikhlas berkongsi masa, tenaga, dan ilmu demi menjayakan hasrat murni
ini. Saya amat berharap inisiatif sebegini dapat menyemarakkan lagi minat warga akademia
untuk terus berkarya serta menghasilkan penulisan bermutu tinggi yang memberi manfaat
kepada masyarakat.

Akhir kata, sekalung tahniah dan syabas kepada semua pihak yang terlibat dalam
menjayakan penerbitan e-DINAMIK Edisi 2025. Semoga usaha ini berterusan dan menjadi
sumber inspirasi kepada semua pembaca.

Sekian, terima kasih.

7~

DR. FARIDAH NAJUNA MISMAN
Timbalan Rektor (Penyelidikan & Jaringan Industri)
UiTM Cawangan Johor

ULASAN BUKU : “COMPASSION IN THE COURT”

Rudza Hanim Mohamed Anuar, Nazihah Omar, Khairunnisa Rahman

“‘Compassion In The Court” merupakan hasil penulisan seorang hakim
bernama Frank Caprio. Buku ini diterbitkan sekitar Februari 2025 dan
mempunyai 256 muka surat. Pada awalnya, buku ini mengisahkan latar belakang
keluarga Frank yang berketurunan Itali. Mereka telah berimigrasi ke Amerika
Syarikat dan menetap di sebuah perkampungan imigran yang terpencil di Rhode
Island. Datuknya yang mempunyai ramai anak bekerja sebagai buruh kasar.
Kemiskinan ini telah diwarisi oleh bapa Frank yang merupakan penjual susu dari
rumah ke rumah. Frank menyatakan keadaan hidup mereka amat dhaif dan
serba kekurangan itu bukan sahaja telah memberi banyak pengajaran, bahkan
membuat mereka lebih memahami erti kebahagiaan sebenar. Kemiskinanan
yang mereka hadapi inilah menyebabkan beliau dapat merasa masakan ibunya
setiap hari kerana tidak mampu membeli makanan di luar. Tup, bapa kepada
Frank mendidik anak-anaknya agar sentiasa merendah diri, memaafkan dan
sentiasa memberi kebaikan kepada orang lain terutamanya para imigran yang
sering berlakunya diskriminasi terhadap golongan ini. Keadaan ini berterusan
sehinggalah suatu hari, bapanya meletakkan tangannya ke atas bahu Frank
sambil menyatakan yang suatu hari nanti Frank bakal menjadi seorang peguam.
Bapanya percaya bahawa profesion ini dapat membantu ramai orang susah |

serta menyebarkan manfaat kepada orang lain. Sejak dari detik itu, Frank telah

berusaha mengejar cita-citanya. Pernah pengajiannya terhenti kerana tidak

I mempunyai wang untuk meneruskan pengajian. Ketika ini Frank mengamobil
keputusan untuk bekerja sebagai guru dan mengambil kelas undang undang di
sebelah malam. Akhirnya Frank berjaya mengejar cita-citanya menjadi peguam

dan akhirnya dilantik menjadi hakim.

Dalam bab seterusnya, buku ini banyak menceritakan tentang proses dan
perjalanan kes-kes yang diadili oleh Frank. Pengalaman hidup yang telah Frank lalui
telah membentuk beliau menjadi seorang sangat memahami kesusahan dan
kepayahan orang lain. Bagi Frank, tiada sesiapa di dalam dunia ini mahu melakukan
kesalahan kecuali mereka dalam keadaan terdesak dan akan mempunyai alasan
tersendiri. Dalam kebanyakan kes yang dikendalikan oleh Frank, beliau banyak
membatalkan saman yang dikenakan serta membantu tertuduh membayar saman
mereka melalui sumbangan orang ramai. Frank melakukan kebaikan tanpa
mengharapkan sebarang pujian dan pulangan. Kini segala kebaikan yang
dilakukannya telah berjaya merubah banyak kehidupan di luar mahkamah. Ternyata,
kebaikan akan dibalas dengan kebaikan tanpa kita sedari. Frank Caprio, seorang
hakim yang banyak mengajar kita erti kebaikan, Maka bertepatanlah dengan gelaran

yang diberi kepada beliau ‘The America’s Nicest Judge’, memang selayaknya untuk

beliau.

FRANK CAPRIO

Sumber: Google




